
9. GIZARTE SEGURANTZAKO SISTEMAREN APLIKAZIO EREMUA
1. APLIKAZIO EREMU SUBJEKTIBOA ETA OBJEKTIBOA:
· SUBJEKTIBOA: nortzuk babesten ditu GS-ko sistemak?
Aplikazio eremu subjektiboari dagokionez, Espainian ohiko egoitza dugun hiritar oro gara. Garrantzitsua da ohiko egoitzaren kontzeptua kasu honetan, izan ere, Espainiar estatuan egoitza duten guztiak izango dira GS-ko sistemaren aplikazio eremu subjektiboaren baitako. Beraz, nahiz eta espainiar naziokotasuna izan baina ohiko egoitza ez eduki Espainian, ez da GS-ko sistemaren aplikazio eremu subjektiboaren baitan egongo. 
Argi dago kotizazioak egiten dituzten guztiak aplikazio eremu subjektiboan sartzen direla, baina ekarpenekoa ez den mailaren kasuan, beharrizan egoeran egotea beharrezkoa da. Nola neurtzen da? Adibidez, jubilazioan 400€-ko prestazio minimoa jasotzeko, beharrezkoa da justifikatzea diru sarrerak 400€-ra iristen ez direla. Laburbilduz, aplikazio eremu subjektiboan sartuko dira, ekarpen mailan kotizatzen dutenak (7.1.ar.) eta ekarpenezkoa ez den mailan espainiar estatuan ohiko egoitza dutenak (7.2.art.).
· OBJEKTIBOA: zein den GS-k ematen duen babesa eta zein egoera babesten ditu?
Orokorrena, babesten duena beharrizan egoera da. 11 eta 12 ikasgaietan babestutako egoera horien zeintzuk diren aztertuko ditugu.

2. GIZARTE SEGURANTZAREN HARREMAN JURIDIKOA
Ekarpenezkoa ez den maila, GS-rekin dagoen lotura juridikoa Espainian ohiko egoitza izatea da. Aldiz, harreman juridikoa ekarpeneko mailan konplexuagoa da, beraz, nola sortzen da kotizatzaileen eta GS-ren arteko harreman juridikoa? Hiru subjektu ditugu: GS, enpresa eta langilea. Baina autonomoen kasuan soilik GS eta langile egongo dira. Beraz, aipatutako hiru subjektuetan ikasleen kasuan, GS, EHU (enpresa) eta gu ikasleok (langilea) egongo lirateke. 
GS eta enpresaren arteko lotura juridikoa enpresen inskripzioa da. GS eta langileen arteko lotura juridikoa, langileen afiliazioa da. Eta enpresa eta langileen arteko harreman juridikoa, lan kontratua izango litzateke (ikasleen kasuan, matrikula). Beraz, lan kontratua burutzeak automatikoki eragiten du, GS-ren barruan egon beharra. 
· Enpresen inskripzioa: GS eta enpresen arteko lotura juridikoa. Enpresek aktibitatea hasi baino lehen egin behar dutena da, hau da, GS-an inskribatu behar dira. GS-k zenbaki bat ematen die (nortasun agiria bezala) eta harreman bat sortzen da bien artean. Egintza administratiboa da.

· Langileen afiliazioa: GS eta langileen arteko harreman juridikoa. Hedabideetan entzuten denean, GS-an afiliazioa igo edo jaitsi egiten dela, oker esaten da, izan ere, GS-ra afiliatuta egotea derrigorrezkoa da eta única para toda la vida y para todo el sistema izango litzateke. Hau da, bizitzan behin afiliatzen da eta bizitza osorako izango da. Gora beherak izaten dira alten artean, hau da, aldakorra afiliatuta egonda altan egotea edo ez egotea da. Afiliazioa soilik jaitsiko da, afiliatuta dauden horiek hiltzen diren heinean.

· Langileen altak eta bajak: langile bat alta egoeran egongo da lanean dagoenean, beraz, soldata jasotzen ari denean kotizatzen ariko da. Bajan egotea, lanean ez egotea da, beraz soldatarik ez jasotzea eta ez kotizatzea. Alta eta bajak, GS-rekiko ON eta OFF egotea izango litzateke, altan bagaude babestuko gaitu kotizatzen dugulako (ekarpeneko mailan!!!). Alta erreala litzateke alta mota hau.

· Alta motak: erreala eta altari parekatutako egoerak: aurreko puntuan aipatutako alta, alta erreala litzateke, baina honetaz gain beste alta mota batzuk daude: Altari parekatutako egoerak, zuzenbide osoko alta eta alta berezia.

165.artikuluari dagokionez, GS-ri eskatzen badiozu edozein prestazio (jubilazioa, langabezia, amatasuna...), prestaziorako eskubideen baldintzak eskatuko dizkizu GS-ak eta prestazioaren arabera baldintza desberdinak daude. Baina oro har, edozein prestazio eskatzeko baldintza orokorrak daude. Baldintza horietako bat altan egotea da (alta errealaren kasuan, ON egotea alegia). 

Baina alta errealan ez daudenak babesteko, beste alta mota batzuk sortu dira. Adibidez, pertsona batek urtebeteko kontratua dauka eta kontratua amaitu baino astebete lehenago gaixorik jartzen da eta baja eskatzen du. Bajan dagoen bitartean ez du soldatarik jasoko, hau da, lan egiten ez duenak ez du soldata jasoko, baina prestazioa jasoko du. Kontratoa amaitzean, langabezia prestazioa eskatuko du, baina bajan dago gaixorik dagoelako eta legearen arabera, prestazioa eskatzeko beharrezkoa da langilea afiliatua eta altan egotea. Alta erreala soilik existituko balitz, pertsona honek ezin izango luke langabezia prestazioa eskatu, justu eskatu beharreko egunean gaixorik egonda bajan zegoelako eta ondorioz, lan kontratua amaitzean ez luke prestaziorik jasoko. Horrelako egoerak ekiditeko, alta mota desberdinak sortu dira altan ez dauden pertsonak babes gabezian ez geratzeko:

· Altari parekatutako egoerak: pertsona bat ez dago lanean, beraz, ez dago alta errealean. Hala ere, altari parekatutako egoeran dago eta babestuta jarraituko du. Altari parekatutako egoeran egongo da pertsona bat, gaixo dagoenean, istripu bat jasan duenean, eszendentzia batean badago, depresioan dagoenean, haurdun dagoenean... eta ondorioz baja eskatuta bajan dagoenean. 

· Zuzenbide osoko alta: Afiliazioa, alta eta kotizazioa, enpresaren betebeharrak dira. Hau da, enpresak langilea afiliatu, altan eman eta kotizatu beharko du. Kotizazioaren zati bat, enpresaren poltsikotik aterako da eta beste zati bat langilearen poltsikotik, baina enpresaren obligazioa da hori egitea. Lan istripu, langabezia eta gaixotasun profesional kasuetan soilik emango da zuzenbideko alta. Beraz, pertsona bat prestazio bat eskatzera joaten denean, afiliatuta egon gabe, edo altan egon gabe edo kotizatu gabe, enpresak ez duelako bere obligazioa bete, legeak egoera berezi bat sortzen du, zuzenbide osoko alta deritzona. Honen arabera, langilearen errua ez denez izan altan ez egotea, ez afiliatzea edo ez kotizatzea, GS-k prestazioa emango dio langileari eta ondoren enpresari eskatuko dio. Baina soilik aipatutako hiru kasuetan, lan istripu prestazioa, langabezia prestazioa eta gaixotasun profesional prestazioa.

· Alta berezia: greba edo ugazaben itxiera egoeran ematen da. Egoera horietan ez dago lanik, ez soldatarik, ez kotizaziorik eta ez dago alta errealik. Ondorioz, alta berezia izango da. Soilik egoera horietan ematen da, greba eta ugazaben itxiera oinarrizko eskubideak direlako eta GS-n ez duelako kalterik suposatzen, beraz babestu egiten ditu. 


3. GIZARTE SEGURANTZAREN FINANTZIAZIOA
Gizarte Segurantzak ematen dituen prestazioak osasun prestazioak eta dirua dira. Izugarrizko diru pila mugitzen du GS-k prestazioak ematean eta kotizazioak jasotzean. Nola elikatzen da GS? Bi iturri ditugu eta bi iturri hauen lotura oso argia da GS-ren bi mailekin (ekarpeneko maila, ekarpenekoa ez den maila). Ekarpenezkoa ez den mailan, aurrekontu publikoak ekarpenekoak zergen bitartez finantzatzen da, hau da, denok ordaintzen dugu. Ekarpeneko mailan, kotizazioen bidez finantzatzen da GS. 
· Aurrekontu publikoak: ekarpenekoa ez den maila finantzatzen du, hau da, hiritar guztiak babesten dituen maila. 

· Kotizazioa: ekarpenekoa den maila finantzatzen da kotizazioen bidez, hau da, kotizatzaileak babesten dira maila honetan. GS Lege berrian, kotizatzea derrigorrezkoa da 18.1.artikuluaren arabera. Lana hasten denean sortzen da kotizatzeko obligazioa, izan ere, lana baldin badago soldata egongo da eta soldata baldin badago, kotizatzea derrigorrezkoa izango da. 

19.artikuluak, kotizazio oinarria eta tipoak aipatzen dizkigu. Kotizazio oinarria, zerren gainean kotizatzen den edo zerren gainean jartzen den zerga da eta hori soldata da. Kotizazio tipoei dagokionez, kotizazioetan tope maximoak eta minimoak daude. Gutxieneko topeari dagokionez, gutxieneko soldatari aplikatzen zaio, hau da, gutxieneko soldataren azpitik ezingo du pertsona batek kobratu. 

Gehieneko topeari dagokionez, urtero erabakitzen dira Aurrekontu Orokorren Legean eta aurten indarrean dagoena 3.642€-ko soldatatik gorakoei aplikatzen zaie. Beraz, gehien kobratzen duenak gutxiago kotizatzen duela ikus daiteke 3.642€-ko soldatatik gora.

Kotizazio sistema nahiko konplexua da eta kotizazio kontzeptu desberdinak daude:

· Kotizazio-kontzeptuak (gertagarri arruntak, gertagarri profesionalak eta gizarte segurantzako kotizazioekin batera biltzen diren kuotak): alde batetik, gertagarri arruntengatik kotizatzen da, bestalde gertagarri profesionalak (lan istripua eta gaixotasun profesionala) ditugu, baita ere aparteko orduak, langabezia, lanbide heziketa eta soldatak bermatzeko funtsa (FOGASA). 

· Gertagarri profesionalengatik kotizatzeko, kotizazio oinarrian kontutan hartzen da aparteko orduengatik jasotakoa. Hau da, aparteko orduak egiten badira, kalkulatzen da pertsona horrek zenbat jaso duen aparteko orduengatik eta hori ez da beti konputatzen kotizatzerako garaian.

· Langabezia, lanbide heziketan eta soldatak bermatzeko funtsan, gertagarri profesionalean bezalaxe, kotizazio oinarrian kontutan hartzen da aparteko orduengatik jasotakoa. 
TIPOAK:
· Gertagarri arruntetan, enpresak %23'6 ordaintzen du eta langileak %4'7 (guztira %28'3). 

· Aparteko orduetan, segun eta horien ezinbesteko indarragatik izan diren edo ez desberdina izango da. Tipo altuagoa izango da ezinbesteko indarragatik ez badira egin aparteko orduak (%28'3 guztira, 23'6 enpresak eta 4'7 langileak). Ezinbesteko indarragatik tipoa %14 izango da.

· Langabezian, tipoa %7'05ekoa izango da eta hortik enpresak 5'5 ordainduko du eta langileak 1'55.

· Lanbide heziketan, %0'7 ordaintzen da guztira eta hortik %0'6 enpresak eta %0'1 langileak.

· FOGASAn, %0'2 enpresak soilik kotizatuko du.

· Enpresen ekarpena: enpresak langileen soldatako %33 ordaintzen du kotizazioan bere poltsikotik eta lehen aipatutako 6 kasutik 2, enpresak soilik ordaintzen ditu. Horietako bat soldatak bermatzeko funtsa da eta bestea gertagarri profesionalen barruan lan istripua.

· Langileen ekarpena: langileak beraien soldatako %6'4 ordaintzen du. 

4. GIZARTE SEGURANTZAREN KUDEAKETA
GS-k mugitzen duena osasun asistentzia eta dirua da. Osasun zerbitzuak AAEE-ei transferituta egon arren, oraindik GS-ra lotuta daude. Baina oro har, dirutza da mugitzen duena. GS-k hainbeste diru erabiltzen duenez, nola kudeatzen du? Nola edo nork jasotzen du eta nola edo nork ordaintzen du? Alde batetik GS kudeatzen dute entitate kudeatzaile publikoek, baina baita ere kudeaketan parte hartzen dute entitate laguntzaile pribatuek. Hala ere, gogoratu behar da GS sistema publikoa dela, nahiz eta entitate pribatuek lagundu. Publikoak direnak propio izango dira kudeatzaile eta bigarren plano batean, entitate pribatuak laguntzaileak soilik izango dira. 
· Entitate kudeatzaile publikoak (INSS, IMSERSO, SPEE): GS-ko entitate kudeatzaile publikoak (entidades gestoras), legearen 66.artikuluaren arabera, INSS, IMSERSO eta INGESA dira. ESPEE berez, ez da entitate kudeatzailea:

· Instituto Nacional de Seguridad Social (INSS): ekarpen mailako prestazio kontributiboak kudeatzen ditu. Hau da, GS-ren diru gehiena beak kudeatzen du (jubilazioa, amatasuna...).

· Instituto de Mayores y Servicios Sociales (IMSERSO): jubilatuen bidaiak antolatzeaz gain (Benidorm), ekarpenekoa ez den mailako prestazio kontributiboak, elbarritasuna eta jubilazioari dagokionez, kudeatzen ditu. Horretaz gain, Gizarte Zerbitzuak ditu bere eskuetan, nagusientzat eta ezgaitasunak dituzten pertsonentzat (Benidormeko bidaiak adibidez).

· Instituto Nacional de Gestion Sanitaria (INGESA): lehen INSALUS zegoen eta egun, bere lana INGESAk hartu du. Hala ere, osasun sistema deszentralizatu den heinean (Osakidetza...), INGESAk Ceuta eta Melillan soilik jarduten du. Azken finean, eskaintzen duena osasun asistentzia da. 

SPEE-ri dagokionez, (Servicio Publico de Empleo Estatal), INEM gisa ezagutzen dela kolokialki (INEM izena SPEE-rengatik aldatu zen), langabezia prestazioak ordaintzen ditu, GS-ko prestazioak direnak. Ez da entitate kudeatzaile gisa kontsideratzen, bere funtzioa ez dagoelako GS-ren barruan. Hau da, lehen aipatutako hiru institutuak, GS-ren barruan daude eta bertako dirua kudeatzen dutenez, hortik kanpo ez dute eskumenik. Aldiz, SPEEk eskumen gehiago ditu, hala nola, enplegu politika aktiboetan, ordaintzen dituzte baita ere berez GS-koak ez diren prestazioak,... Hala ere, GS ere kudeatzen du, baina GS-tik haratago gauza gehiago egiten dituenez, ez da entitate kudeatzaile gisa kontsideratzen eta teknikoki organismo autonomo bat da. 

GS-ko Zerbitzu Erkideari dagokionez, 74.artikuluaren arabera, GS-ko diru zaintza nagusia izango dela dio (Tesoreria General de la Seguridad Social). Orain arte ikusi ditugunak, bakoitza GS-ren arlo batetaz arduratzen zen eta Zerbitzu Erkideari GS-ko sistema osoa dagokio gai batzuetan. Hau da, erakunde honek kudeatzen ditu, afiliazioak, altak eta bajak. GS-ren diru guztia jasotzen du, hau da, zergetatik eta kotizazioetatik bildutako dirua ingresatzen da hemen. 

· Entitate laguntzaile pribatuak: mutuak eta enpresak

· Lan-istripu eta gaixotasun profesionalen mutuak: izaera eta jarduera-eremua: tradizioz lan istripu eta gaixotasun profesionalentzat jarduten zuten. Egun, GS-rekin kolaboratzen duten mutuak daude. Enpresaburu elkarte pribatuak dira, baina beraien funtzioa GS-rekin kolaboratzea da. Ez dute irabazi asmorik. GS-ren legean 80 eta hurrengo artikuluetan jasotzen da. Mutua bat sortzeko, legeak jarritako baldintzak bete behar dira: gutxienez 50 enpresa behar dira eta gutxienez, mutua sortzen duten enpresetan 30.000 langile egon behar dira (denen artean, ez enpresa bakoitzean). Bestalde, mutua sortzeko ezinbesteko baldintza da Lan Administrazioko organo gorenaren baimena (Enplegu Ministeritzako baimena edo dagokion lurraldeko organoaren baimena). Hau da, nahiz eta pribatuak izan, nolabaiteko kontrol publikopean daude. Entitate publikoak izan arren, GS laguntzen ari diren heinean funtzio publiko bat betetzen ari dira (diru publikoa kudeatu). 

Araubide orokorrean, GS-n langileei alta ematea enpresen obligazioa da. Istripuak eta gaixotasunen gaian, GS-k erabateko askatasuna ematen die enpresei, bere langileak aseguratzerako garaian publikoki edo mutua baten bitartez egiteko. Enpresak hautaketa egitean, langile guztientzat egin beharko du. 

Lan istripu eta gaixotasunen gaian, mutua batera bideratzen bada asegurua, mutuak bere gain hartuko luke gai honetako aurrebabesa, osasuna eta prestazio ekonomikoak. Mutuek ere bai har dezakete bere gain, prestazio ekonomikoa, aldi baterako ezintasuna dagoenean, lanetik kanpoko istripuak edo gaixotasun arruntengatik. Beraz, lan istripu eta gaixotasunen gaia dena har dezake mutuak. Baina lanetik kanpoko istripuetan eta gaixotasun arruntetan mutuek esparru txikiagoa daukate, prestazio ekonomikoak eta aldi baterako ezintasuna soilik eman dezaketelako. Honez gain, mutuek har dezakete bere gain, arriskua esnealdian eta haurdunaldian eta adingabeak zaintzeko epealdia edo gaixotasun larrien kasua. Azkenik esan, autonomoen langabezia ere, mutuek kudeatu dezaketela. Betiere, enpresak erabakitzen duenean asegurua mutuan egitea. 

*Autonomoen langabezia borondatezkoa da eta autonomo bakoitzak erabakiko du bere langabezia non aseguratu, mutua batean edo SEPEE-n. 

· Enpresak: laguntzeko aukera eta betebeharrak: laguntzari dagokionez, derrigorrezko laguntza eta borondatezkoa dago. 

· Derrigorrezko laguntzari dagokionez, aldi baterako ezintasunean izango da. Aldi baterako ezintasuna laneko kanpoko istripuengatik bada edo gaixotasun arruntengatik,  enpresa bakoitzak baja ordainduko dio 4º egunetik 15º egunera. Beraz, bajako lehenengo 3 egunetan langileak ez du ezer jasotzen legearen arabera, baina HK-en bitartez hobetu daiteke. Aldi baterako ezintasuna edozein arrazoiengatik bada (lanetik kanpoko istripuak, gaixotasun arruntak, gaixotasun profesionala, laneko istripua), enpresek derrigorrez dirua aurreratu beharko dute, hau da, enpresak hilero bajan dagoen langileari, dirua aurreratu beharko dio eta gero GS-k konpentsatuko dio.

· Borondatezko laguntzari dagokionez, lan istripu eta gaixotasun profesionaletan enpresa guztiek har dezakete bere gain osasuna eta prestazio ekonomikoa. Eta laneko kanpoko istripuetan eta gaixotasun arruntetan, soilik prestazio ekonomikoa. Hau da, enpresek borondatez GS-ri lagundu diezaiokete, autoaseguratzeko. Izan ere, enpresak mutuaren bidez edo GS-ren bidez, aseguratzea beharrezkoa da eta enpresako langile bat gaixorik jartzen bada edo istripua izaten badu, ordaindu beharko dio. Ondorioz, gutxiago kotizatu beharko dute, konpentsazio gisa (konpentsazioan koefiziente murriztatzailea). Hau oro har, enpresa handiek egiten dute, izan ere, oso zaila da enpresa txiki batean osasun sistema propio bat izatea (adibidez, nik Gurutze Gorriarekin mediku pribatu baten itet rebisiyo medikua). 

